
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
αὐτῶν εἰς ὅρον περιάγει καὶ διακοσμεῖ, καὶ ταῦτα
δεόντως τοῖς τελευταίοις ἴχνεσι τῶν ἑαυτοῦ δυνάμεων·
διὸ καὶ κατὰ ἀριθμοὺς ὡρισμένους ἀνακυκλεῖται καὶ
οὐ φοραὶ μόνον ἀλλὰ καὶ ἀφορίαι κατὰ τὰς περιτροπὰς
ὑφίστανται τῶν κύκλων, ὡς ὁ τῶν μουσῶν λόγος,
καὶ πάντα τὰ κακὰ εἰ καὶ ἀπέρριπται τῶν θεῶν εἰς
τὸν θνητῶν τόπον, ἀλλὰ περιπολεῖ καὶ ταῦτα, φησὶν
ὁ Σωκράτης, καὶ μέτεστι καὶ τούτοις τῆς κυκλικῆς
περιόδου καὶ τάξεως, ἵνα μηδὲν ἄκρατον ᾖ κακόν,
μηδὲ ἔρημον τῶν θεῶν, ἀλλ' ἡ τελεσιουργὸς πρόνοια
τῶν ὅλων καὶ τὴν ἀπέραντον τῶν κακῶν ποικιλίαν εἰς
ὅρον περιάγῃ καὶ τάξιν τὴν αὐτοῖς πρέπουσαν.

Πάντα ἄρα διακεκόσμηκεν ἡμῖν ὁ κύκλος ἄχρι
τῶν μεταδόσεων τῶν τελευταίων καὶ οὐδὲν ἄμοιρον
ἀφῆκεν τῆς ἑαυτοῦ μεταδόσεως, κάλλος καὶ ὁμοιότητα
καὶ εἰδοποιΐαν καὶ τελειότητα χορηγῶν. διὸ καὶ ἐν
τοῖς ἀριθμοῖς τὰ μέσα κέντρα συνέχει τῆς προόδου
συμπάσης τῶν ἀριθμῶν, τῆς ἀπὸ μονάδος ἄχρι 
δεκάδος ἀνελιττομένης. ἡ γὰρ πεμπτὰς καὶ ἡ ἑξὰς ἐκ 
πάντων τὴν κυκλικὴν ἐπιδείκνυνται δύναμιν ἐν τοῖς ἀφ'
ἑαυτῶν προόδοις εἰς αὑτὰς πάλιν ἐπιστρεφόμεναι.
πολλαπλασιαζόμεναι γὰρ εἰς αὑτὰς καταλήγουσι. προ-

